
АРАНЖ Ы РОЎКА (ад франц. arranger 
літар. прыводзіць у парадак, уладкоў- 
ваць), прыстасаванне пэўнага музыч- 
нага (аўтарскага ці нар.) твора да маг- 
чымасцей і асаблівасцей канкрэтнага 
выканаўчага калектыву ці саліста; 
асобны від творчай дзейнасці (часцей 
кіраўніка выканаўчага калектыву); 
адна з форм заеваення нар. песенных 
і інструменгальных традыцый. Вылу- 
чаюць 4 асноўныя віды А. нар. мело
дый. Р а с II е ў «н а  г а л а с ы» — у 
жывой выканальніцкай практыцы 
стварэнне падгалоскаў да асноўнага 
напеву (форма работы Азершчынска- 
га народнага хору,Дзяржаўнага акадэ- 
мічнага народнага хору Рэспублікі Бе
ларусь імя Г.І.Цітовіча ў першыя гады 
яго існавання), сучасная практыка 
дзейнасці дзіцячых і маладзёжных 
аматарскіх фалькл. калектываў, якія 
пераймаюць нар. спеўныя традыцыі 
вусным шляхам. М у з ы ч н а - т э к -  
с т а в а е  р э д а г а в а н н е  — упа- 
радкаванне голасавядзення ў партиту
ры (пры наяўнасці ў фалькл. творы 
складанага вар’іравання) з мэгай за- 
хавання і адлюстравання ў 2—3 стро
фах меладычных і ладагарманічных 
варыянтаў твора ў цэлым. А б л е г ч а -  
н а е  в ы к л а д а н н е  — для дасяг- 
нення даступнасці пэўнага ўзору для 
выканау'цаў, тэхнічныя і мастацкія 
магчымасці якіх абмежаваны (дзіця- 
чыя калектывы, аматарскія і вучэбныя 
хары і ансамблі розных складаў). Ува- 
га да стылявой і выканальніцкай спе- 
цыфікі фалькл. арыгінала патрабуе за- 
хавання яго асновы (напеву ці найг- 
рыша, ладагарманічных асаблівасцей, 
тыпу шматгалосся) і дапускае частко- 
вае змяненне структуры (транспа- 
ніраванне ў зручную танальнасць, аб’- 
яднанне аднафункцыянальных гала- 
соў, замена гарманічных інтэрвалаў на 
меладычныя і інш.). П е р а л а ж э н -  
н е для іншага, у параўнанні з арыгі- 
налам, складу інструментаў ці галасоў. 
Такая А. ствараецца з улікам стылявых 
канстант узораў розных жанраў і гі- 
старычных пластоў (напр., прынцыпо- 
вае аднагалоссе твораў раннетрады- 
цыйных — абрадавых, калыханак,

галашэнняў лірычных; у познатрады- 
цыйных — розныя формы шматга
лосся).

АРАНЧЫЦКІ НАРОДНЫ ФАЛЬКЛОР 
НЫ ГУРТ < БАБІНА ЛЕТА» с е л ь с к а -
га  Д о м а  к у л ь т у р ы  П р у ж а -  
н с к а г а р а ё н а. Заснаваны ў 1989, 
з 2002 народны. Кіраўнік Т.Пушко. У 
рэпертуары нар. песні, запісаныя ў 
мясцовых жыхароў: «У лесе каліна, ду
бок зэлененькі», «Вецер — з поля, хва
ля — з мора», < А ў гародзе вэрба рас- 
ла», «Вэрба, вэрба », «Ой, даўно, даўно», 
«Ой, пасеяў козак грэчку», «Не пі, чу
мак, гарэлкі», «Ой, жураўка, жураўко», 
«Як я была мала, мала», «Ой, за гаем 
зеленэнькім», «Ой, там у полі, у полі», 
«Гуляла дэвчына», «3-за сонца нэ бачу», 
«Ой, ляцелі галкі», «Рабіна, рабіначка» 
і інш. Форма выканання а капэла. Ка- 
лектыў — удзельнік Міжнароднага свя
та «Купалле» (мястэчка Белая Вежа, 
Полыича, 1994), дыпламант рэгія- 
нальнага фалькл.-этнаграфічнага фе- 
стывалю «Талакуха на Бярэсці» (2001). 
Прымаў удзел у тэлеперадачы «Пера- 
зовы» ( 1996), мясцовы абрад «Каравай»
запісаны на Бел. тэлебачанні.

С. С. Авадок.

АРАЦЬІІ (ад лац. ого гавару), празаіч- 
ны жанр у шматмоўнай літаратуры і

Аранчыцкі народ
ны фальклорны 
гурпі «Бабіна 
лета».

